




1. Аңлатма яҙыу. 
     Эш программаһы  
    1. Рәсәй Федерацияһы мәғариф һәм фән министрлығының ”Башланғыс дөйөм    
       белем,төп дөйөм һәм урта (тулы)дөйөм белем биреү федераль  дәүләт  
       стандарттарының федераль  компонентын  раҫлау тураһында”, 2004 йылдың      
      1089- сы һанлы бойороғо; 
    2. Рәсәй Федерацияһының 29.12.2012 йылғы №273- Ф3 бүлегендәге «Мәғариф    
         тураһында» законы, 
     3. «Рәсәй Федерацияһы халыҡтары телдәре тураһында» законы, 25.10.1991 й. 
         № 1807- I 
     4. «Башҡортостан Республикаһы халыҡтары телдәре тураһында»  1999 йылдың   
       15 февралендәге  216 –3  һанлы БР- һы Законы(«Башҡортостан Республикаһы   
        халыҡтары телдәре тураһында»  законына үҙгәрештәр индереү тураһында ,  
        28.03.2014 й.  №75 –3 ) 
     5.“Башҡортостан Республикаһында Мәғариф тураһында” БР-һы 2013 йылдың 1  
     июлендәге 696-3 һанлы законы;  
    6. Башҡорт әҙәбиәтенән программа. 5-11 кластар өсөн. Өфө, Информреклама,  
        2003. 
    7. 2- һанлы Ҡырмыҫҡалы  муниципаль дөйөм белем биреү бюджет учреждениеһы 
        урта дөйөм  белем биреү мәктәбенең  белем биреү  программаһы, 
   8. 2- һанлы Ҡырмыҫҡалы  муниципаль дөйөм белем биреү бюджет учреждениеһы 
        урта дөйөм  белем биреү мәктәбе  филиалы Иҫке Бәпес урта дөйөм белем    
        биреү  мәктәбенең  2015- 2016 уҡыу йылына  уҡыу планы; 
    9. 2- һанлы Ҡырмыҫҡалы  муниципаль дөйөм белем биреү бюджет  
      учреждениеһы   урта дөйөм  белем биреү мәктәбенең  2015-2016 уҡыу йылына     
      йыллыҡ-календарь графигы планы  нигеҙендә   төҙөлдө. 
 
    Эш программаһы 10- сы класс өсөн 1 йыл иҫәбенә төҙөлдө. 
    

“Башҡорт әҙәбиәте” предметының концепцияһы 
   Башҡорт әҙәбиәте курсы дөйөм белем биреү мәктәбенең предметтар системаһында 
донъяны танып-белеү һәм социомәҙәниәт маҡсаттарын тормошҡа ашыра. Социомәҙәни 
маҡсаттар кешенең дөйөм мәҙәнилеге үҫеше күрһәткесе булараҡ уҡыусының 
коммуникатив компетенцияһын, һөйләү һәм яҙма телмәр үҫешен үҙ эсенә ала. 
 

Төп мәктәптә башҡорт әҙәбиәтен уҡытыу маҡсаттары: 
          -йүгерек һәм тасуири уҡыу күнекмәләрен үҙләштереү, үҙ аллы аңлап уҡыу 
күнекмәләрен булдырыу; танып белеү формалаштырыу; телмәр эшмәкәрлегенең бөтә 
төрҙәрен камиллаштырыу; 
        - уҡыусыларҙың танып белеү һәм ижади эшмәкәрлектәрен үҫтереү, әҙәби әҫәрҙәрҙә 
һүрәтләнгән тормош күренештәрен, ваҡиғаларҙы һәм образдарҙы ысын күңелдән ҡабул 
итеүгә булышлыҡ итеү; уҡыусылар күңелдә эстетик хис-тойғолар тәрбиәләү аша уҡыусыға 
һәр яҡлап йоғонто яһау; 
      - әҙәби әҫәрҙәр, фәнни – популяр мәҡәләләр, халыҡ ижады һәм башҡа жанрҙарҙағы 
әҫәрҙәр менән эшләү күнекмәләрен булдырыу; әҙәби әҫәрҙәр аша уҡыусыларҙа 
намыҫлылыҡ, ғәҙеллек, тоғролоҡ, дуҫлыҡ, шәфҡәтлелек, әүеҙемлек кеүек юғары әхләҡи 
сифаттарҙы тәрбиәләү; 
      - туғандаш, Рәсәйҙең башҡа халыҡтарының әҙәбиәтенә, мәҙәниәтенә, сәнғәтенә 
ихтирам тойғоһо тәрбиәләү; уҡыусыларҙы китап уҡыуға йәлеп итеү һәм уҡыу эшмәкәрлеге 
үҙ аллы белем туплауҙа иң төп сара икәнен төшөнгән белемле уҡыусылар тәрбиәләү; 



      - бергә уҡыу компонентлығын, уҡыу техникаһын үҙләштереү; уҡылған һәм тыңланған 
әҫәрҙәрҙе аңлау, китаптарҙы таныу, үҙ аллы һайлау күнекмәләренә эйә булырға өйрәтеү, 
китап уҡыуға ныҡлы ҡыҙыҡһыныу арттырыу. 
“ Башҡорт әҙәбиәте “ предметы түбәндәге мәсьәләләрҙе хәл  итә: 
1. Мәҙәниәтле уҡыу күнекмәләрен үҙләштереү, тексты аңлау, китап уҡыуға ҡыҙыҡһыныу 
тәрбиәләү. Был мәсьәләне хәл итеү уҡыу күнекмәләрен формалаштырыуҙы күҙаллай. 
2. Һөйләү эшмәкәрлегенә, яҙыу-аралашыу культураһына эйә булырға өйрәтеү. Был 
йүнәлеш китаптағы төрлө маҡсатты күҙ уңында тотҡан текстар өҫтөндә эшләүҙе, уларҙы 
айыра алыуҙы, тирә-йүн тураһындағы белемдәрен арттырыуҙы күҙ унында тота. 
Уҡыусылар уҡыу һәм белем алыу барышында телмәрҙең диалог һәм монолог формаһын 
төҙөргә өйрәнәләр, әҙәби әҫәрҙәрҙә һүрәтләнгән донъяуи күренештәрҙе, ваҡиғаларҙы 
һәм образдарҙы ихлас ҡабул итеп, дәреслектә бирелгән мәғлүмәтте ҡуллана белергә, 
һүҙлектәрҙән мәғлүмәт табырға, энциклопедиялар менән дөрөҫ эш итергә өйрәнәләр; 
ишеткән, уҡыған тема буйынса үҙ фекерҙәрен әйтеп бирергә, һығымта яһарға өйрәнәләр. 
3. Әҙәби әҫәрҙәрҙә бирелгән хәл – ваҡиғаларға ҡарата әхлаҡи –эстетик тойғолар һәм 
зауыҡ тәрбиәләү. Был йүнәлештә мәсьәләләрҙе тормошҡа ашырыу – әҙәби әҫәрҙе 
сәнғәттең үҙенсәлекле айырым бер төрө итеп ҡабул иттереү; әҫәрҙең әҙәби ҡиммәтен 
аңларға; тасуирлау сараларын танып белергә өйрәтеү ул. 
4.Әхләҡи ҡиммәттәрҙе формалаштырыу, әҙәбиәт менән таныштырыуҙан йәм табырға, 
әҙәби әҫәрҙең рухи асылын аңларға өйрәтеү. Әҙәби әҫәрҙең үҙенсәлеген, уның әхлаҡи 
асылын, шәхесте тәрбиәләү маҡсатынан сығып аңлау мөһим урын алып тора.  

2.Уҡыу предметына дөйөм характеристика 
   Бала үҙ телендә һөйләшә,фекер йөрөтә,уның аша кешеләр араһындағы мөнәсәбәттең 
иң ҡатмарлы донъяһына үтеп инә,тәбиғәт,йәмғиәт һәм сәйәси күренештәрҙе танып 
белә,улар хаҡында тәүге төшөнсәләрҙе үҙләштерә.Туған тел балаға туранан-тура йоғонто 
яһай: туған телдә әйтелгән һүҙ уны шатландыра,көйөндөрә һәм төрлө бәхәстәргә тарта 
ала.Туған телде өйрәтеү уҡыусының үҙ аллы фекер йөрөтөү һәләтен, һөйләү һәм яҙма 
телмәрен үҫтереүҙе,байытыуҙы,камиллаштырыуҙы,баланың үҙен шәхес итеп үҫтереүҙе, 
формалаштырыуҙы күҙаллай.Мәктәптә туған әҙәбиәте махсус предмет булараҡ өйрәнелә. 
Уҡыусылар туған әҙәбиәте аша ысынбарлыҡты танып белә,кешеләр 
араһындағы,йәмғиәттәге мөнәсәбәттәрҙе,үҙен уратып алған донъяны өйрәнә,щәхес 
булараҡ үҫешә.Тик үҙ телең генә ата-бабаларыңдың үткәнен белергә,киләсәккә өмөт-
хыялдарын яҡшыраҡ аңларға ярҙам итә.Ошоларға ирешмәйенсә 
тороп,телеңдең,милләтеңдең киләсәген күҙаллау мөмкин түгелдер.Шуға ла туған телде 
бөтә нескәлектәре менән өйрәнеү,белеү мотлаҡ. Әгәр уҡыусы башҡорт  әҙәбиәте 
дәрестәрендә яҡшы һөҙөмтәләргә ирешһә, уға юғары кластарҙа башҡа предметтарҙы 
уңышлы үҙләштереү өсөн ҙур мөмкинселектәр тыуа. Шуға ла мәктәптә әҙәбиәт дәрестәре 
алдында ҡуйылған мөһим шарттар- уҡыусыларҙы тормош менән таныштырып, унда үҙ 
урынын табырға өйрәтеү, башҡа фәндәр, сәнғәт төрҙәренә бәйле алып барыу, һәр көн 
һайын арта барған фәнни мәғлүмәтте еткереү,әҙәбиәт һәм сәнғәттең етеҙ үҫеше аша 
уҡыусыларҙың танып белеү һәләттәрен үҫтереү, уларҙың үҙ аллы белем алыуына , әҙәби 
китап уҡыуына , уҡығанды баһалай белеүенә булышлыҡ итеү һәм ижади эшмәкәрлеген 
әүҙемләштереү бурысы тора. Шулай уҡ йәмғиәт алдында яуаплылыҡ тойған һәм рухи 
яҡтан ныҡлы булған интеллектуаль шәхес тәрбиәләү бурысы ла мөһим. 
       Юғарыла аталған бурыстарҙы хәл итеү өсөн тейешле шарттар булдырыу зарур.       
    Иң төп шарттарҙың береһе телде өйрәнеү өсөн мөмкинселектәр тыуҙырыу.  

Төп мәктәптә башҡорт теле курсының йөкмәткеһе белем биреү процесында 
метапредметлы һәм предметлы уҡытыуҙың маҡсаттарына өлгәшеүгә йүнәлдерелгән. 
Был, үҙ йәһәтендә, коммуникатив, тел, лингвистик һәм мәҙәни компетенцияны 
формалаштырыуҙы һәм үҫтереүҙе күҙ уңында тота. 
 Коммуникатив компетенция телмәр эшмәкәрлегенең төрҙәре, һөйләү һәм яҙма 

телмәр төрҙәрен үҙләштереүҙе иҫәптә тота, телде төп белем һәм күнекмәләрҙе 



кәрәкле ситуацияларҙа һәм үҙ йәштәрендә тейешле мөһим ситуацияларҙа ҡуллана 
алыу. Коммуникатив компетенция коммуникациянының маҡсатын билдәләй белеүҙә, 
телмәр ситуацияһын баһалай белеү, аралашыусының коммуникация ысулдарын һәм 
ниәттәрен иҫәпкә алыу, стратегик адекват аралашыуҙы һайлауҙы һәм үҙ телмәреңде 
аңлы рәүештә үҙгәртеүгә әҙер булыуҙы күҙ уңында тота. 
 Тел һәм лингвистик компетенция тамға системаһы һәм йәмғиәт күренеше булараҡ 

тел тураһында тейешле белемде үҙләштереү нигеҙендә уның төҙөлөшөн, үҫешен, 
хәрәкәттәбулыуын формалаштырыуҙы аңлата; башҡорт әҙәби теленең төп нормаларын 
үҙләштереү; һүҙлек запасын һәм уҡыусы телмәренең грамматик төҙөлөшөн байытыу; 
фән булараҡ лингвистика тураһында тейешле белем, уның төп бүлектәре һәм 
аңлатмаларына кәрәкле булған тел күренешен һәм факттарын анализлау һәм баһалау 
мөмкинлеге формалаштырыу; төрлө лингвистик һүҙлектәр менән ҡуллана белеү. 

Мәҙәни компетенция туған телдең мәҙәни культураны сағылдырыусы форма 
булараҡ, аңлауҙы күҙ уңында тота, тел һәм халыҡ тарихының бәйләнештә булыуын, 
башҡорт теленең милли-мәҙәни үҙенсәлеген аңлау, башҡорт телмәр 
этикетнормаларын үҙләштереү, халыҡ-ара аралашыу мәҙәниәтен үҙләштереү; милли 
мәҙәни компонентлы һүҙҙәр мәғәнәһен аңлатыу. 

3.Предметтың уҡыу планындағы урыны 
 

Милли- региональ компонентҡа бүленгән сәғәттәр иҫәбенән  башҡорт әҙәбиәтенә   1 
сәғәт  бирелә.  Уҡыу аҙнаһына ярашлы,  йылына 35  сәғәт күләмендә  уҡытыла.   
 

4.Телмәр күнекмәләренә талаптар 

Уҡыусылар түбәндәгеләрҙе белергә тейеш: 
-өйрәнелгән әҫәрҙәрҙең авторын ,исемен,мәғәнәһен; 
-өйрәнелгән әҫәрҙәрҙәге ваҡиғаларҙы һәм геройҙарын; 
-драматик һәм лиро-эпик әҫәрҙәрҙең характерлы үҙенсәлектәрен; 
-ятлау өсөн тәҡдим ителгән әҫәрҙәрҙең текстарын. 
-яҙыусы һүрәтләгән художестволы картиналарҙы уйлап күҙ алдына баҫтырыу; 
-өйрәнелгән әҫәрҙең эпизодтарын айырып күрһәтә белеү; 
-әҫәр геройҙарын ҡылыҡһырлай,бер-береһе менән сағыштыра белеү; 
-телдең өйрәнелгән һүрәтләү сараларын билдәләй белеү; 
-художестволы,фәнни,публицистик әҫәрҙәрҙе айыра белеү; 
-проблемалы һорауҙар ҡуя белеү һәм яуап эҙләү; 
-төрлө стилдәге текстарҙы дөрөҫ,етеҙ итеп ҡысҡырып уҡыу; 
-художестволы әҫәрҙәрҙе тасуири уҡыу; 
-әҫәрҙәрҙе йәки уларҙың өҙөктәрен ҡыҫҡартып һөйләп биреү(телдән йәки яҙма); 
-өйрәнелгән әҫәр буйынса телдән йәки фекер йөрөтөү характерындағы инша төҙөү; 
-әҫәрҙәргә план төҙөү. 
-тексты икенсе телгә  тәржемә итеү; 
-һүҙлектәр менән эш итеү; 
-бирелгән темаларға эҙләнеү эштәре алып барыу,конспекттар төҙөү,сығыштар яһау; 
-әҙәби,сәнғәт әҫәрҙәренә яҙма йәки телдән баһалама бирә белеү. 
 
Алда ҡуйылған маҡсаттарҙы тормошҡа ашырыу өсөн уҡытыуҙың түбәндәге методтарын  
һәм формаларын ҡулланырға кәрәк: 
-этнолингвокультрологик йүнәлеште 
-блоклап уҡытыу; 
-информацион технологиялар; 
-уҡыу-уҡытыуҙы шәхсиләштереү технологияһы; 
-проблемалы уҡытыу; 



-проекттарҙы һәм ижади эштәрҙе презентациялау; 
-тестар эшләү; 
-төркөмләп эшләү һ.б. 
Уҡыусыларҙың  белемдәрен һәм күнекмәләрен,ҡаҙаныштарын контролләү формалары: 
-тестар 
-ижади эштәр(тематик яҡтан,жанр йәһәтенән төрлө иншалар,яҙма эштәр һ.б.) 
-докладтар,сығыштар. 

 
5.Уҡыу курсының йөкмәткеһе 

     Инеш .Совет әҙәбиәте — башҡорт әҙәбиәтенең яңы осоро. 
Октябрь революцияһынан һуң яңы йәмғиәт шарттарындағы әҙәбиәттең идея-тематик 
йөкмәткеһе, йүнәлеше үҙгәреүе. Әҙәбиәттең идеологияла штыры лыу ы. 
Башҡорт совет әҙәбиәтенең формалашыу ы (1917—1929 йылдар) (1 сәғәт). 
Яңы әҙәбиәттең барлыҡҡа килеүенең социаль-тарихи ерлеге. Башҡорт әҙәбиәтендәге ике 
йүнәлеш: милли-демократик әҙәбиәт һәм совет әҙәбиәте. 
Ш. Бабич, Х. Ғәбитов ижадтарында милли-патриотик тема. 
Октябрь революцияһы һәм граждандар һуғышы йылдарында башҡорт совет 
поэзияһының тыуыуы (М. Ғафури, Д. Юлтый, Ш. Фидан, С. Ҡудаш шиғырҙары). 
Тарихи үткәнде һәм революцион ысынбарлыҡты сағылдырған тәүге драмалар (Д. 
Юлтый. «Ҡарағол», Ғ. Ныязбаев драмалары). 
20-се йылдар башында башҡорт әҙәбиәте. Ижадта идея эстетик көрәш тенденциялары. 
Әҙәбиәттә төрлө  йүнәлеш, ағымдар үҫешенә сик ҡуйылыу. 
Ә ҙ ә б и ә т т е о р и я һ ы . Әҙәби процесс тураһында төшөнсә. Уның осор, тарих, 
йәмғиәттәге  сәйәси шарттар менән бәйлелеге. 
Егерменсе йылдарҙа башҡорт әҙәбиәтенең төп темалары: хеҙмәт, хеҙмәт кешеһе, йәш 
көстәр (М. Ғафури, Д. Юлтый, С. Ҡудаш шиғырҙары һәм  поэмалары. 
Б. Ишемғол, Ғ. Хәйри шиғырҙарында комсомолдар  образы.Поэзияла модеристик 
тенденцияларҙың сағылып ҡалыуы. «Күк шағирҙары»н тәнҡитләү.  
Реалистик поэзияның нығыныуы. 
Прозаның үҫеше. А. Таһировтың, Ғ. Дәүләтшиндың, Ғ. Хәйриҙең повестарыпда яңы 
йәмәғәт төҙөүсе йәштәр, комсомолдар, большевиктар .Кешеләрҙе синыфтарға бүлеп 
ҡарау. 
Башҡорт сонет драматургияһының тыуыуы: Д. Юлтый, М. Ғафури, А. Таһиров 
пьесалары.  Башҡорт сәхнәһендә М.Буранғолдоң, Х.Ғәбитовтың, Х. Ибриһи мовтың 
фольклор   - этнографик драма әҫәрҙәре. 
Идеологик күҙлектән ҡарап, күп әҫәрҙәрҙең схематик ҡоролошо, тенденциозлығы был 
осор совет әҙәбиәтенең төп етешһеҙлектәренән. 
Башҡорт әҙәбиәте 20-се йылдарҙа төрлө жанрҙар менән ишәйә бара, яйлап художество 
сифаты күтәрелә. 

Д. Юлтый ( 3 сәғәт) 

«Ҡан баҙары», «Сумка», «Шинель», «Атлан, батыр!», «һуҡа бабай, ситкә кит, трактор 
килә», «Хыял һәм тормош», «Ҡарағол», «Ҡан». 
Дауыт Юлтыйҙың тормошо һәм йәмәғәт эшмәкәрлеге. Башланғыс ижады. Беренсе 
донъя һуғышын  сағылдырған, уға ҡаршы киҫкен протест белдергән шиғырҙары 
(«Сумка», «Шинель», «Ҡан баҙары»). 
1917 йылғы Февраль һәм Октябрь революциялары осорондағы шиғырҙары. 20-се 
йылдарҙағы поэзияһының яңы йөкмәткеһе, яңы геройы («Ниңә табынайым?», «Ирек 
тауышы», «Атлан, батыр!»). 
«һуҡа бабай, ситкә кит, трактор килә» шиғыры. Шиғырҙың идея художество 
үҙенсәлектәре.  



Образдарының символик мәғәнәһе. 
Халыҡсан, реалистик поэзия әсән көрәше («Күк шағирҙарына», «Маташмағыҙ ҡәбер 
еҫкәтеп»). 
  Шағирҙың поэмалары («Мәйсәрә», «Нефть тураһында әкиәт», «Айһылыу»). Ҡыҫҡаса 
күҙәтеү. Д. Юлтый   — драматург. 
«Ҡарағол» драмаһы. Драмала сағылдырылған тарихи осор. XIXбыуаттың башында 
кантонлыҡ осоронда халыҡтың рус колонизаторҙарына һәм башҡорт феодалдарына 
ҡаршы көрәше — пьесаның төп  конфликты. 
Халыҡ вәкилдәрен кәүҙәләндергән ыңғай образдар: Ҡарағол, Ҡәҙерша, һөйөндөк, 
Ҡыраубикә, Вася, Наташа, Кузьма. Кире образдар: алпауыт Иван Иванович, Ишмырҙа 
кантон, шымсы Әпкәләй. 
Драмала рус крепостнойҙары менән башҡорт крәҫтиәндәре араһында  синфи ерлектә 
тыуған берҙәмлектең һүрәтләнеше. Әҫәрҙең драматик эшләнеше. 
Яҙыусының хикәйәләре  («Тимеркәй фәлсәфәһе» хикәйәһен иҫкә 
төшөрөү. «ӨМӨТ» (ҡыҫҡаса характеристика). 
«Ҡан» романының проблематикаһы — һалдаттарҙа синфи аңдың, империалистик  
һуғышҡа ҡаршы протест тойғоларының үҫешен һүрәтләү. Алдынғыҡарашлы һалдат 
образдары: Булат, Байғужа, Новиков. Романдыңсюжет-композиция үҙенсәлектәре, 
теле. 
Әҙәбиәт теорияһы. Художестволы әҙәбиәттең теле. 
Ә.Вәлиди Туған (  1сәғәт) 
Төрки халыҡтары тарихы буйынса китаптары. Төрки яҙыусылар тураһында күҙәтеүҙәре. 
Әхмәтзәки Вәлиди Туған — мемуарист. 
«Хәтирәләр» мемуар китабы. Унда ғалим-әҙиптең автобиографияһының — балалыҡ, 
йәшлек, мәҙрәсәлә уҡыу, сәйәси көрәш йылдарының һәм юлдарының күрһәтелеүе. Ә. 
Вәлидиҙең башҡорт яҙыусылары (Р. Фәхретдин, М. Ғафури, Ш. Бабич. Ф. Сөләймәнов - 
Абдулҡадир Инан, М. Буранғол), дәүләт эшмәкәрҙәре ( Манатов, Мортазин, Халиков 
һ.б.) менән тығыҙ хеҙмәттәшлеге, дуҫлығы. 
Хәтирәләрендә башҡорт халыҡ ижады, этнографияһы, күренекле шәхестәр, яҙыусылар 
тормошо һәм ижады хаҡында күҙәтеүҙәре, фекерҙәре, «Хәтирәләр» ҙең жанр 
үҙенсәлеге. Хикәйәләү стиле. «Хәтирәләр» китабының тарихыбыҙҙа, мәҙәниәтебеҙҙә 
тотҡан урыны. 

М. Буранғол ( 3 сәғәт) 

С и н ы ф т а н  тыш у ҡ ы у ә с ә н :  М. Буранғол, һайланма әҫәрҙәр. 1994. М. Буранғол 
сәсән тураһында IXсиныфта үтелгәнде иҫкә төшөрөү. 
Тормош юлы. Мәҙрәсәлә уҡыуҙары. Хеҙмәт юлының башланыуы. Күп йылдар уҡытыусы 
булып эшләүе. Башҡорт автономияһын урынлаштырыуҙа ҡатнашлығы. Йәмәғәт эштәре. 
Ғилми-тикшеренеү менән шөғөллэнеүе. Оҙаҡ йылдар идеологик яҡтан әҙерлектәргә 
дусар ителеүе, һөргөндәрҙә булыуы. 
М. Буранғол — сәсән. Тыуған ил, Бөйөк Ватан һуғышы тураһындағы ҡобайырҙары. 
Халыҡ ижадын йыйыуҙағы ғәйәт ҙур хеҙмәттәре. М. Буранғол — фольклор белгесе. 
М. Буранғол — драматург. 
Драматургтың фольклор-этнографик характерҙағы пьесалары: «Ашҡаҙар», 
«Буранбай», «Шәүрәкәй», «Зәңгәр шәл» һ.б. 
«Башҡорт туйы» драмаһы. Фольклор-этнографик пьесалары араһында иң уңышлыһы 
һәм сәхнәлә оҙаҡ йылдар ҡуйылғаны. Беҙҙең көндәрҙә уның яңынан 
сәхнәләштерелеүе. 
Пьесала башҡорт туй йолаһының һүрәтләнеше. Туй йолаһы фольклорын киң 
файҙаланыу, ижади үҫтереү. 
Буранбай һәм Гөлғәйшә образдары. Уларҙың ҡайнар мөхәббәте һәм ғаилә ҡороу 
юлында ҡаршылыҡтарға дусар булыуы. Шуға бәйле пьесаның драматик үткерлеге. 



Пьесаның жанр һәм драматургик үҙенсәлектәре. 

Ғ. Хәйри ( 2 сәғәт) «Боролош» романы. 
Яҙыусының биографияһы. Уҡыу йылдары. Мәҙәниәт һәм мәғариф әлкәһендә эшләүе. 
Тәүге ижад осоро. Ғ. Хәйри — шағир. «Беҙҙең яҙ» шиғырҙар йыйынтығы. 20-се 
йылдарҙағы йәмғиәт тормошоноң сағылышы. Йәштәр, комсомолецтар — төп геройҙары. 
Ғ. Хәйри — йәшлек йырсыһы. Поэзияһының ҡаршылыҡлы яҡтары. Күңел төшөнкөлөгө 
күренештәре. 
Ғ. Хәйри — прозаик. Проза әҫәрҙәрендә йәштәр тормошон, йәмғиәтте үҙгәртеп ҡороу 
әсән тырышлыҡтарҙы һүрәтләүҙе дауам итеүе. «Кооператорҙар» повесы. 
«Боролош» романы. Әҫәрҙең яҙылыу һәм баҫып сығарылыу тарихы. Тәүге романдарҙың 
береһе булараҡ яңылығы һәм әһәмиәте. 
Романда күтәрелгән проблемалар. Башҡорт халҡының революцияға килеү юлдары. 
Революцияға тиклемге төрлө социаль ҡатламдар, Ғариф бай образы. Революцион 
рухлы йәштәр: Шәмси, Баһау һ.б. Прототиптары.) Ҡатын-ҡыҙ образдары. Октябрь 
революцияһы, унан һуңғы социаль хәлдәрҙең, тормош-көнкүрештең сағылыш 
үҙенсәлектәре. 
Романдың жанр тәбиғәте, хикәйәләү стиле, художество сифаты. 

Утыҙынсы йылдар әҙәбиәте ( 1 сәғәт) 

Был йылдарҙа илебеҙҙәге мөһим социаль-тарихи ваҡиғалар һәм уларҙың әҙәбиәттә 
сағылышы. СССР яҙыусыларының Iсъезында башҡорт яҙыусылары делегацияһы 
ҡатнашыуы, съезда башҡорт әҙәбиәте тураһында А. Таһировтың телмәре. Утыҙынсы 
йылдар башҡорт әҙәбиәтенең төп тематикаһы: ауыл хужалығын коллективлаштырыу, 
колхоздарҙы нығытыу әсән көрәш, илде индустриялаштырыу, социалистик йәмғиәт 
төҙөү. Кешеләрҙе социаль төркөмдәргә" айырып һүрәтләү һәм соцаль конфликтты 
әҫәрҙәр үҙәгенә ҡуйыу. 
Башҡорт поэзияһының был осорҙа күберәк маҡтауға ҡоролған одалар рәүешенә әйләнә 
барыуы. Партияны, юлбашсыларҙы, яңы конституцияны данлау һ.б. 
Поэма жанрының үҫеүе (Ғ. Сәләм, Б. Бикбай, Т. Йәнәби, Р. Ниғмәти поэмалары). 
һуғыш һәм революция темаһына арналған повесть һәм романдар (А. Таһиров повестары 
һәм романдары, Сурағол, И. Насыри, А. Кар-най повестары). 
Драматургияла яңы әҫәрҙәр (С. Мифтахов, Ҡ. Даян, Б. Бикбай, М. Буранғол пьесалары). 
Яҙыусыларҙы репрессиялау. А. Таһиров, Д. Юлтый, Б. Ишемғол, Т. Йәнәби, И. Насыри 
һ.б. бинахаҡҡа ғәйеп ителеүҙәре һәм атылыуҙары әҙәбиәтебеҙҙең үҫешен ныҡ тотҡарлай. 
Яҙыусыларҙы эҙәрлекләүҙең дауамы (М. Буранғол, Б. Бикбай). 
Һ. Дәүләтшина ( 3 сәғәт) 
Һәҙиә дәүләтшинаның тормошо, уҡыу йылдары.Репрессияға тарттырылыуы.Башланғыс 
ижадында хикәйәләр.Шиғырҙары.Хикәйәнән повестарға. Халыҡсан йәнле образдар 
тыуҙырыу оҫталығы. “Ырғыҙ” романы.Ауыр көнитмеш замандарҙа яҙа башлауы, дауам 
итеүе. «Ырғыҙ» романы. Был романды ауыр көнитмеш шарттарында яҙа башлауы һәм 
шул шарттарҙа дауам итеүе. Авторҙың үҙ алдына ҙур маҡсат ҡуйыуы: башҡорт халҡының 
азатлыҡ алыуға килеү юлын яҡтыр-тыуы, алдынғы кешеләр образдарын кәүҙәлэндереүе, 
төрлө ҡатлам кешеләрҙе, төрлө яҙмыштарҙы һүрәтләүе. Романда башҡорт халҡының тор-
мош-көнкүрешенең йәнле сағылышы. Айбулат, Гөлйөҙөм образдарында халҡыбыҙҙың 
күркәм холҡо, ғөрөф-ғәҙәттәре кәүҙәләнеше. Ныязғол, Рәхимэ, Ғәлимә, Имай 
образдары — замандың төрлө типтары. 
Романдың эпик киңлеге, тарихи- социаль ваҡиғаларҙы иңләүе.Әҫәрҙең ҡатмарлы 
композицияһы.Художество көсө. Төрлө телдәргә тәржемә ителеүе. 
Әҙәбиәт теорияһы. Әҙәби тип.Роман- эпопея тураһында төшөнсә. 
Әҙәби портреттар ( 2 сәғәт) 
С. Мифтахов. “Дуҫлыҡ һәм мөхәббәт” драмаһы 



Ғ. Сәләм “Бала” поэмаһы.  
Бөйөк Ватан һуғышы йылдарында башҡорт әҙәбиәте(1 сәғәт) 

Бөйөк Ватан һуғышы йылдарында башҡорт әҙәбиәт алдында торған 
бурыстар.Үҙенсәлеге.әҫәрҙәрҙә мобилизацион рух, оперативлыҡ. Бәләкәй күләмле 
жанрҙарҙың әүҙемләшеүе.Публицистик поэзия. Лирик жанрҙарҙың төрлөлөгө. Х. Кәрим, 
С. Ҡудаш лирикаһы. Халыҡтың рухи көсөн һәм батырлығын кәүҙәләндергән поэма һәм 
балладалар (Р. Ниғмәти, «Үлтер, улым, фашисты!», «һинең кәләшеңдең хаттары», М. 
Кәрим, «Декабрь йыры», «Үлмәҫбай»). Дошман тылындағы поэзиябыҙ. 
Очерк жанрында һуғыш йылдары ваҡиғаларының сағылышы (С. Ҡудаш, С. Агиш, К. 
Мәргән очерктары). Фронт һәм тыл илһөйәрҙәрен күрһәткән хикәйәләр (С. Агиш, Ғ. 
Ғүмәр, К. Мәргән хикәйәләре). 
Р. Ниғмәти (1 сәғәт) 
«һалҡын шишмә», «Үлтер, улым, фашисты!», «һинең кәләшеңдең  хаттары», «Егеттең 
яуаптары», «һаҡмар ҡыҙы». 
Рәшит Ниғмәтиҙең ижады буйынса VIIсиныфта  үҙләштергәндәрҙе хәтергә төшөрөргә. 
«Йәмле Ағиҙел буйҙары» поэмаһы тураһында ҡабатларға. 
Р. Ниғмәтиҙең тормошо һәм башланғыс ижады. «Далаларҙа», «Ук раина» шиғырҙар 
циклы, «һөйөү» шиғыры, «Баҫыу хөкөмө», «Дауылдар тыуҙырған ғүмер» поэмалары. 
Лирик шиғырҙарынан: «Мин постамын», «Хат», «Кеше тураһында хәстәрлек». 
«һалҡын шишмә» шиғырында батырҙарҙың үлемһеҙлеге темаһы. Был теманы тәбиғәт 
күренештәре аша сағылдырыу. Шағир лирикаһында фекер тәрәнлеге, тойғолар 
байлығы һәм һүрәтләү сараларының төрлөлөгө. 
30-сы йылдарҙағы поэзияһында Тыуған ил һәм халыҡ образдары («Йәмле Ағиҙел 
буйҙары», «Тимер юл» поэмалары). Шағирҙың халыҡ ижадын һәм рус классик 
поэзияһын ижади өйрәнеүе. 
Бөйөк Ватан һуғышы йылдарындағы ижады. Публицистик лирикаһының үҫеше: «Тыуған 
илем әсән!», «Әсә һүҙе», «Баҫыуға, туғандар!», «Үс ал, патриот!» шиғырҙары. «Герой 
тураһында поэма» әҫәрендә һүрәтләнгән герой Вася образы. 
«Үлтер, улым, фашисты!» поэмаһында Тыуған ил һәм халыҡ образдарының 
кәүҙәләнеше. Совет кешеләренең Бөйөк Ватан һуғышы фронтта-рындағы батырлығы. 
Башҡорт халҡының яугирлыҡ традициялары. Поэманың художестволы эшләнеше: теле, 
стиле, һүрәтләү саралары. Башҡорт халыҡ ижадынан килгән поэтик алымдар, ҡобайыр 
формалары. 
«һинең кәләшеңдең хаттары» поэмаһында мөхәббәт темаһы. Ҡыҙ һәм егет образдары. 
Фронт һәм тыл берҙәмлеге. Поэманың лирик йөкмәткеһе, тасуирлау саралары. 
һуғыштан һуңғы йылдар ижады. Тыныслыҡ әсән көрәш, хеҙмәт темалары: «Беҙ 
тыныслыҡ яҡлы», «Хеҙмәт», «Ике рәхмәт». 
«һаҡмар ҡыҙы» поэмаһында һуғыштан һуңғы колхоз ауылында юғары уңыш әсән көрәште 
һүрәтләү. Гөлгөл образы. Уның характерындағы гүзәл сифаттар: уңғанлыҡ, тырышлыҡ, 
юғары мэҙәниэтлек. Бригадир Фәтхел, парторг Байрам һәм Яппар образдары. Поэмала 
шәхесте тәрбиәләүҙә коллективтың ролен күрһәтеү, хеҙмәтте данлау. Поэманың 
художество үҙенсәлектәре. 
Балалар әҙәбиәте, драматургия, тәржемә өлкәһендәге эшмәкәрлеге. Р. Ниғмәти — 
Башҡортостандың халыҡ шағиры. Уның поэзияһының халыҡсанлығы һәм идея-
художество әһәмиәте. 
Ә ҙ ә б и т ә н ҡ и т .  Ғ. Хөсәйенов. Халыҡ шағиры Ниғмәти (1960). 
Ә ҙ ә б и ә т т е о р и я һ ы .  Лирик .герой тураһында төшөнсә. 
Б. Бикбай ( 4 сәғәт) 

«Ҡарлуғас», «Салауат», «Аҡ сәскә». 
Б. Бикбайҙың VIIIсиныфта үткән «Ер» поэмаһы һәм «Ҡаһым түрО» драмаһы 
тураһындағы материалдарҙы ҡабатларға.Яҙыусының биографияһы һәм ижад юлы. 30-



сы йылдарҙағы поэзияһы. «Ер» поэмаһында Башҡортостандың   
фажиғәле үткәндәрен, революциянан һуңғы тормошон һүрәтләү. Поэманың идея-
художество үҙен 
сәлектәре.Бикбай поэзияһында азатлыҡ темаһы («Пограничник һәм уның әсәһе», 
«Йәшә, тормош»). Поэтик әҫәрҙәренең үҙенсәлектәре. В. Маяковский поэзияһының 
йоғонтоһо. 
«Ҡарлуғас» драмаһы. Драмала башҡорт халҡының 1773—1775 йылдарҙағы 
Крәҫтиәндәр һуғышы алды осорондағы тормошон һүрәтләү, халыҡтың социаль һәм 
рух"и яҡтан иҙелеүен, азатлыҡ әсән көрәшен кәүҙәләндереү. Драманың төп геройы 
булған халыҡ образын ҡылыҡһырлау. Кире образдар. Образдарҙы типиклаштырыу 
алымдары. Драманың теле. 
Бөйөк Ватан һуғышы осорондағы ижадына ҡыҫҡаса күҙәтеү. («Утлы юлдар», 
«Ҡулъяулыҡ» йыйынтыҡтары, «Самолет алған Хәбирйән», «Советтар Союзы Геройы 
Ғәфиәт Арсланов» очерктары. Драма әҫәрҙәре). 
һуғыштан һуңғы йылдарҙа яҙыусы ижадының артабан үҫешем.  
«Салауат» драмаһы. Әҫәрҙә башҡорт халҡының Салауат Юлаев етәкселегендә 1773—
1775 йылдарҙағы Крәҫтиәндәр һуғышында әүҙем көрәшен сағылдырыу. Салауат һәм 
Юлай образдары. Пугачев образы. Рус халҡы менән тарихи дуҫлыҡ һәм берҙәм көрәш 
темаһы. Халыҡдошмандары образы. Әҫәрҙең художество үҙенсәлектәре. Башҡорт 
әҙәбиәтендә Салауат образы. 
Яҙыусының һуғыштан һуң проза өлкәһендәге эшмәкәрлеге. «Тере шишмәләр» 
автобиографик әҫәре. «Аҡселән ташҡанда» романының проблемалары, образдары. , 
(«Аҡсәскә» повесы. Әҫәрҙең төп образдары. 
Башҡорт театр сәнғәте үҫешендә яҙыусының роле. Б. Бикбай ижадының башҡорт 
әҙәбиәтендә тотҡан урыны. 
Ә ҙ ә б и ә т т е о р и я һ ы .  Тема тураһындағы белемде үҫтереү. Башҡорт әҙәбиәтендә 
тарихи-революцион тема. 

3. Биишева ( 4 сәғәт)«Йәшәү — бәхет», «Йырлайым», «Йырҙарым» шиғырҙары, «Кәмһе-
телгәндәр» романы, «Тылсымлы ҡурай» драматик поэмаһы, «Мөхәббәт һәм нәфрәт» 
хикәйәте.Зәйнәб Биишеваның VIIIсиныфта үткән «һәнәрсе менән өйрәнсек» хикәйәһен 
ҡабатлау. 
Яҙыусының тормошо һәм ижад юлы. Бала сағы, уҡыу йылдары. Хеҙмәт юлы. Беренсе 
осор ижады. Балалар әсән яҙылған китаптары: «Партизан малай», «Өс кис». 
 
3. Биишева — шағирә. «Йәшәү — бәхет», «Йәшәү — хеҙмәт»,.«Йырлайым», 
«Йырҙарым» шиғырҙары. 
Яҙыусының йәштәргә, ололарға арналған повестары: «Сәйер кеше», «Уйҙар, уйҙар», 
«Ҡайҙа һин, Гөлниса?». Кешенең тәрбиәләнеүе, әҙәп-әхлаҡ мәсьәләләре. Йәш кеше 
образы. 
Яҙыусының драма әҫәрҙәре: «Тылсымлы ҡурай», «Нәҙер», «Мөхәббәт һәм нәфрәт». 
«Тылсымлы ҡурай» драматик поэмаһында яҡшылыҡ менән яуызлыҡ көрәше темаһы. 
Әҫәрҙең героик характерҙа булыуы, Әҫәрҙең героик характерҙа булыуы, улар араһындағы 
киҫкен бәрелештәрҙе,халыҡ тормошона  хас данлы һәм фажиғәле хәл-ваҡиғаларҙы 
фәлсәфәүи планда  дөйөмләштереү. 
Ишбикә, Алтынбай, Алсынбай, сәсән ҡарттар образдарын кәүҙәләндереүҙә реалистик 
һүрәтләү саралары, Ирғәле батыр, Кинйәбай , Юха образдарын һынландырыу. 
Халыҡтың рухи көсөн, күңем сафлығын һәм  үлемһеҙлеген символлаштырыуҙа 
тылсымлы ҡурай образы. 
Әҫәрҙең героик йөкмәткеһен асып биреүҙә романтик~Һүротлэүҙец, Iим воликаның роле. 
һүрәтләү саралары. 
«Кәмһетелгәндәр», «Оло Эйек буйында» һәм «Емеш» и( емле роман дарҙан торған 



трилогияһы. Башҡорт халҡының революция алды һәм революция осоро йылдарындағы 
көнкүреш, азат тормош осоп көрәш ваҡиғаларын һүрәтләү. Байгилде, Тимербай, 
Хаммат, Хисбулла, Закир, Иштуған, Никита, Әхәт, Емеш образдары. 
Трилогияның тел, стиль һәм композиция үҙенсәлектәре.Һуғыштан һуңғы осор әҙәбиәте 
(1 сәғәт) 

Һуғыштан һуңғы башҡорт әҙәбиәтен дөйөм ҡылыҡһырлау (1945-1955 йылдар). 
Башҡортостан яҙыусыларының IIсъезы.(1 сәғәт) 
Поэзияла Бөйөк Ватан Һуғышы, тыныслыҡ әсән көрәш темалары (Х. Кәрим. «Яҡты 
йондоҙ», «Алтын башаҡ»; С. Кулибай. «Яуҙарҙан һуң» поэмалары). 
Башҡорт поэзияһының идея-тематик һәм жанрҙар яғынан байыуы. 
Был йылдарҙа яҙылған роман, повесть, хикәйәләргә күҙәтеү. Драматургияға яңы 
көстәрҙең килеүе, яңы пьесалар. 
Мәскәүҙә башҡорт әҙәбиәте Һәм сәнғәте декадаһы. 

Н. Нәжми (  3  сәғәт) 

«Ватан», «Йыр тураһында баллада», «Урал», «Шағир һәм шаһ».  

С и н ы ф т а н      тыш     у ҡ ы у      өс ө н : «Дуҫ тураһында ун ике йыр» поэмаһы. 
Назар Нәжмиҙең биографияһы һәм йәмәғәт эшмәкәрлеге. Шағирҙың Бөйөк Ватан 
һуғышы йылдарындағы ижады. Совет һалдатының күңел байлығын һәм еңеүгә ихтыярын 
сағылдырыу («Окопта уйҙар», «Иҫәп ҡалһам» һ.б. шиғырҙары). 
һуғыштан һуңғы йылдарҙағы поэзияһы. Еңеү шатлығын һәм имен тормошто йырлау. 
Тыуған илебеҙ азатлығы әсән яуҙарҙа үлгән батырҙарҙы ололап хәтерләү мотивтары. 
«Тыуған ил тураһында йыр», «Ватан» шиғырҙары. 
Поэзияһының тематик төрлөлөгө һәм формалар яғынан байлығы. Патриотик 
лирикаһының үҙенсәлектәре. Пейзаж лирикаһы аша кеше күңелен асып бирә белеү. 
Тормош, ғүмер, кешеләр хаҡында тәрән уйланыуҙар менән һуғарыл ған фәлсәфәүи 
лирика өлгөләре. 
«Ҡатындар ҡулына йыр», «Шапырынма» һ.б. 
Шағир ижадында поэма һәм балладалар. 
«Йыр рураһында баллада». Әҫәрҙең М. Харисҡа бағышланыуы. Яуҙа һәләк булған 
батырҙарҙың үлемһеҙлеген йырлау. Шағир-һалдат образы. Поэмала реаллек һәм 
шартлылыҡ. Поэманың жанр үҙенсәлеге, поэтик сифаты. 
«Урал» поэмаһы. Уның патриотик рухы. Ҡурайсы образы. Поэманың 
поэтикүҙенсәлектәре. 
«Шағир һәм шаһ». Ижад азатлығы мәсьәләһе. Талант һәм власть Проблемаһы. Донъяла 
тыныслыҡ,именлек әсән көрәш идеяһының сағылышы. Поэманың художество көсө. 
Н.Нәжми ижадының хәҙерге башҡорт поэзияһын үҫтереүҙә уйнаған роле. Уйың иң яҡшы 
шиғырҙарының һәм поэмаларының совет әҙәбиәте үҫеше менән тығыҙ бәйләнеше. 
Н. Нәжмиҙең драма әҫәрҙәре: «Йәшлек йыры», «Ҡыңғыраулы дуға», «Күршеләргә ҡунаҡ 
килгән». 
Ә ҙ ә б и  т ә н ҡ и т .  Ғ. Хөсәйенов. Шағирҙар. 
К. Әхмәтйәнов. Н. Нәжми — шиғыр оҫтаһы (1982). 
Ҡабатлау ( 1 сәғәт).Яҙма эштәр – 4 сәғәт 

 
6. Тематик план  

 
 №  

 
Бүлек атамаһы 

сәғәт 
һаны 

 
яҙма эштәр һаны 

1 XX  быуат әҙәбиәте. 1  



Башҡорт совет әҙәбиәтенең формалашыуы. 
2 Д.Юлтый.  

 
3 1 

3 Әхмәтзәки Вәлиди Туған. 
 

1  

4 М. Буранғол.  
 
 

3 1 

5 Ғ.Хәйри.  
 

2  

6 Утыҙынсы йылдар  әҙәбиәте.Жанр төрлөлөгө.  
 

1  

7 Һ.Дәүләтшина.  
 

3  

8 С. Мифтахов. 
 

1  

9 Ғ.Сәләм.  
 

1 1 

10 Бөйөк Ватан һуғышы йылдары әҙәбиәте.  
 

1  

11 Р.Ниғмәти.  
 

1  

12 Б.Бикбай. 
 

4 1 

13 З.Биишева. 
 

4  

14 Һуғыштан һуңғы осор әҙәбиәте. 
 

1  

15 Н.Нәжми.  
 

3  

16 Бөтә үтелгәндәрҙе ҡабатлау. 
 

1  

17 Яҙма эштәр  
 

4  

 
  

7. Белем биреү процесының  материаль-техник  
яҡтан тәьмин ителешен һүрәтләү  

Төп әҙәбиәт: 
 

1. Башҡорт әҙәбиәте. 10-сы класс. Хөсәйенов Ғ.Б. Ғималова М.Ғ.,  
Шәкүров Р.З.   Өфө – «Китап»,2014  

2. Әҙәбиәт- хрестоматия. 10-сы класс . Ғ.Б.Хөсәйенов, М.Ғ. Ғималова, Р.З.Шәкүр, 
Өфө – «Китап»,2014 

3. Башҡорт әҙәбиәтенән программа. 5-11 кластар өсөн. Өфө,  
Информреклама,   2003. 
 

Өҫтәмә әҙәбиәт: 
 

1. Башҡорт телен һәм әҙәбиәтен заманса уҡытыу.Уҡытыусылар өсөн 
ҡулланма.М.И.Баһаутдинова,Г.Н.Йәғәфәрова,Өфө,Китап,2009. 

2. Башҡорт теле һәм туған әҙәбиәт дәрестәрен үҙ-ара бәйләнештә 



уҡытыу.М.Б.Юлмөхәмәтов, Өфө-2008 
3. Башҡорт әҙәбиәте .Электрон дәреслектәр.10-11. 
4. Әҙәбиәт уҡытыу методикаһы.Б.Б.Ғафаров.Өфө,Китап,2008 

 
Интернет ресурстар: 
 

1. Blang.ruТуған тел – башҡорт теле буйынса белешмә һәм мәғлүмәт порталы. 
2. Ba.wikipedia.org . Википедия ирекле энциклопедия 

 
Техник саралар: 

1. Ноутбук 
2. Проектор 
3. Экран 

 
 
 
 
 
 
 
 
 

1- се ҡушымта 
Баһалауҙың төп критерийҙары 

 
 
билдә 
 
 

 
йөкмәтке һәм телмәр 

 
грамоталылыҡ 

“5” 1.  Эштең йөкмәткеһе темаға тулыһынса тап килә. 
2. Фактик хаталар юҡ. 
3. Йөкмәтке эҙмә-эҙлекле асыла. 
4. Эштең һүҙлеге бай. 
5. Стиль һәм мәғәнәүи яҡтан текст камил. Эштә 
йөкмәткеһе яғынан - 5 һәм телмәр төҙөклөгө яғынан 5 
кәмселек булыуы мөмкин. 

3 орфографик, 3 
пунктуацион  йә 
4 грамматик ха-
та  булыуы  мөм-
кин. 

“4” 1. Эштең йөкмәткеһе, нигеҙҙә, темаға тура килә (бер 
ни тиклем ситкә тайпылыштар бар). 
2. Йөкмәтке дөрөҫ, ләкин һөйләм төҙөлөшөндә ҡайһы 
бер фактик хаталар бар. 
3. Фекер ебендә бер ни тиклем эҙмә-эҙлелек 
боҙолған. 
4. Ҡайһы бер осраҡта һүҙҙәрҙең ҡулланылышында 
хата китеүе мөмкин. 
5. Эштең стиле ярайһы уҡ төҙөк һәм мәғәнәле. Дөйөм 
алғанда, эштең йөкмәткеһендә 8 һәм телмәрендә 8 
кәмселек булыуы мөмкин. 

 
7 орфографик, 6 
пунктуацион йәки 
2 орфографик, 13 
пунктуацион хата 
булыуы мөмкин. 
Шулай уҡ 5 
грамматик хата 
булыуы мөмкин. 
 

“3” 1. Эш теманан байтаҡҡына ситкә тайпылған. 
2.Эштең  йөкмәткеһе,  нигеҙҙә,  дөрөҫ,  ләкин һөйләм 
төҙөлөшөндә фактик хаталар байтаҡ. 
1. Эҙмә-эҙлелек  тулыһынса  һаҡланмай,  һүҙҙәрҙең 
ҡулланылышында хаталар бар. 
2. Эштә  йөкмәткеһе яғынан  —   15,  телмәре яғынан 
15 хата булыуы мөмкин. 

10 орфографик, 
13 пунктуацион, 
шулай уҡ 8 
грамматик хата 
булыуы мөмкин. 

“2” 1.Эш теманы асмай. 
2.Һүҙҙәр ҡулланылышында бик күп фактик хаталар 
ебәрелгән. 
3.Эштең бөтә өлөштәрендә лә фекерҙең эҙмә-
эҙлелеге боҙолған, һөйләмдәр урынлы ҡулла-
нылмаған, бәйләнеш юҡ. 
4.Эштең йөкмәткеһендә — 20, телмәрендә 20-нән 
күберәк хата ебәрелгән. 

12—15 орфогра-
фик, 10 пунктуа-
цион, 12 грамма-
тик хата. 
 



 
 
 

Иншалағы һүҙҙәр һаны 
 
Кластар 10 
Инша(һүҙ) 400 

        бит 3,5  - 4,0 
 
Иншаларҙың күләме яҡынса күрһәтелә, сөнки уҡыусы иншаһының күләме уның жанры һәм 
стиленә, теманың характерына бәйләнгән. Уҡыусының дөйөм үҫеш кимәле, уның яҙыу 
темпы ла – инша кимәленә йоғонто яһаусы факторҙар. Шулай ҙа иншаның күләме юғарыла 
күрһәтелгән яҡынса норманан 1,5 тапҡырға(йә унан артығыраҡ) күберәк йә әҙерәк булһа, 
уҡытыусы баһаны күтәрә йә, киреһенсә, кәметә ала. Изложение һәм иншалар ярҙамында 
уҡыусыларҙың йөкмәткене аса һәм кәрәкле тел сараларын темаға ярашлы һайлай һәм 
шулай уҡ уларҙың грамматик нормаларҙы һаҡлап, орфографик ҡағиҙәләрҙе дөрөҫ 
ҡуллана белеү һәләтлеге тикшерелә. Шуға күрә һәр инша һәм изложение ике билдә менән 
баһалана: беренсе билдә эштең йөкмәткеһе һәм теле өсөн ҡуйылһа, икенсеһе 
грамоталылыҡ кимәлен билдәләй. 





2-се ҡушымта 
Инша темалары: 

1. “Д.Юлтый ижадында империалистик һуғышты фашлау”.   
2. “Башҡорт туйы” драмаһында халыҡтың рухи азатлыҡ өсөн көрәше. 
3.  “ Әҙәбиәттә ғаилә,бала проблемаһының хәл ителеүе.” 
4. “Нимә ул бәхет?” 

 
 

Уҡыу йылын йомғаҡлау өсөн тест һорауҙары. 
1. Совет әҙәбиәтенең төп ижади методы нисек атала? 

а)романтизм б)тәнҡитле реализм  в) реализм  г)социалистик реализм 
2. Д.Юлтый ҡайһы йылдарҙа йәшәгән? 

 а)1893-1938  б)1880-1934  в) 1895-1919 
3. Нимә ул әҙәбиәт? 

а)һүҙ сәнғәте  б) һынлы сәнғәт   в) музыка һәм йыр сәнғәте 
4. М .Буранғолға халыҡ сәсәне исеме ҡасан бирелә? 

а) 1940  б) 1944  в) 1946  г) 1950 
5. “Башҡорт туйы “ әҫәрендә Гөлзифаның һөйгән егете  кем? 

а)Уралбай  б)Буранбай   в)Юлдыбай  г) Айтуған 
6. Ғ.Хәйри ҡайһы ауылда тыуған? 

а)Юлтый  б)Әсән   в)Үрге Ильяс г)Иҫке күл   ғ) Хәсән 
7. “Боролош” романының төп геройы булған большевиктың исеме ? 

а) Шәмси  б)Ғәли  в)Ғариф 
8. Башҡортостан яҙыусылары берлегенең тәүге етәксеһе кем булған? 

а)Д.Юлтый  б)Т.Йәнәби  в) А. Таһиров  г) С.Ҡудаш 
9. Ҡотлояр Һ.Дәүләтшинаның ҡайһы әҫәре геройы? 

а)”Ырғыҙ”   б)”Башаҡтар тулҡыны”  в) “Айбикә”  г) “Партизан” 
10. Ғ. Сәләмдең “Бала” поэмаһында ғаиләлә бала булдырыуға кем ҡаршы сыға? 

а)Сәйҙел  б)Зәйнәп  в)Әршит г) Нәзирә 
11. Бөйөк Ватан һуғышы башланыу менән фашизмға ҡаршы беренсе шиғыр баҫтырған 

кеше кем? 
а)Х.Кәрим  б) Р.Ниғмәти  в)С.Ҡудаш  г) Б. Бикбай ғ) М.Кәрим 

12. Гөлгөл, Фәтхел, Байрам – Р.Ниғмәтиҙең ҡайһы поэмаһының геройҙары? 
а)”Большевик”   б)”Осҡондан ялҡын”  в)“һаҡмар ҡыҙы”  г) ”Һинең кәләшеңдең 
хаттары” 

13. Б.Бикбай ҡайһы йылдарҙа йәшәй? 
а)1909-1968  б) 1909- 1959  в)1911-1939  г)1903-1938 

14. Шәхес культы йылдары фажиғәһен Б.Бикбай ҡайһы әҫәрендә сағылдыра? 
а)” Ер”  б) “Ҡаһым түрә”  в) “Салауат”  г)”Аҡсәскә”  ғ) “Аҡселән ташҡанда”   

15. Әҫәр нигеҙендә ятҡан төп хәл-ваҡиға, ысынбарлыҡ нисек атала? 
а)тема  б) идея 

16. Яҙыусының үҙе һүрәтләгән  хәл- ваҡиғаға һәм образдарға ҡарата мөнәсәбәте нисек 
атала? 
а)Тема  б) идея 

17. З.Биишева ҡайһы йылдарҙа йәшәгән? 
а)1908-1996   б) 1909-1959  в) 1909-1968  г) 1911-1939 

18. Хаммат, Хисбулла, Закир  З.Биишеваның ҡайһы әҫәре геройҙары? 
а)” Дуҫ булайыҡ”   б) “Яҡтыға”  в)“Сәйер кеше”  г)”Партизан малай” 

19. Ирәмәл, Кинйәбай, Юха образдары бирелгән әҫәр нисек атала? 
а)“Яҡтыға”  б) “Партизан малай”  в)”Тылсымлы ҡурай” г)”Уйҙар, уйҙар” 

20. Әҫәр геройы  исеменән тасуирланған өлөш нисек атала? 
             а)Автор теле   б)персонаждар теле. 



 



 



        
№ 

 
 

Темалар 

дата  
иҫкәрмә план- 

лашты- 
рылған 

үтәлеү 
ваҡыты 

1 Башҡорт совет әҙәбиәтенең 
формалашыуы. 

02.09.15   

2 Д.Юлтый. Тормошо һәм йәмәғәт 
эшмәкәрлеге, ижады. 

09.09.15   

3 Д.Юлтый . “Ҡарағол” драмаһы. 16.09.15   
4 Д.Юлтый. “Ҡан” романы. 23.09.15   
5 БТҮ.Инша  Д.Юлтый ижадында 

империалистик һуғыш”.   
30.09.15   

6 Әхмәтзәки Вәлиди Туған. Тормошо, 
дәүләт эшмәкәрлеге. 

07.10.15   

7 М.Буранғол. Тормош юлы. 
Сәсән, фольклор белгесе. 

14.10.15   

8 М. Буранғол “Ашҡаҙар”драмаһы.  21.10.15   
9 М.Буранғол “Башҡорт туйы” драмаһы. 28.10.15   
10 БТҮ.Инша .”Башҡорт туйы” драмаһында 

халыҡтың рухи  азатлыҡ өсөн көрәше”.  
11.11.15   

11 Ғ.Хәйри. Тормошо, ижады.  18.11.15   
12  Ғ.Хәйри- прозаик.  “Боролош” романы.  25.11.15   
13 30-сы й. әҙәбиәте. Жанр төрлөлөгө.  02.12.15   
14 Һ.Дәүләтшина.Тормошо,  ижады.  09.12.15   
15 Һ.Дәүләтшина”Ырғыҙ” романы. 16.12.15   
16  Әҙәби тип .Прототип. Роман-эпопея. 23.12.15   
17 С. Мифтахов.Тормошо, ижады.  20.01.16   
18 Ғ.Сәләм. Тормошо , ижад юлы.  27.01.16   
19 БТҮ.Инша “ Әҙәбиәттә ғаилә,бала 

проблемаһының хәл ителеүе. 
03.02.16   

20 Бөйөк Ватан һуғышы йылдары әҙәбиәте.  10.02.16   
21 Р.Ниғмәти.Тормошо, ижады.  17.02.16   
22 Б.Бикбай.Тормошо, ижад юлы. “Ер” 

поэмаһы. 
24.02.16   

23  Б. Бикбай.“Ҡарлуғас” драмаһы.  02.03.16   
24 Б.Бикбай.”Салауат” драмаһы. 09.03.16   
25 Яҙыусының проза өлкәһендәге 

эшмәкәрлеге.  
16.03.16   

26  БТҮ .Инша.“Нимә ул бәхет?” 23.03.16   
27 З.Биишева. Тормошо,ижады. 06.04.16   
28 Яҙыусының драма әҫәрҙәре.  13.04.16   
29 Э.Биишева  “Яҡтыға” трилогияһы.  20.04.16   
30 Башҡорт халҡының азат тормош өсөн 

көрәше. 
27.04.16   

31 Һуғыштан һуңғы осор әҙәбиәте. 04.05.16   
32 Н.Нәжми. Тормошо, ижады. 11.05.16   
33  Шағирҙың  баллада, поэмалары.  18.05.16   
34 Н.Нәжми ижадын йомғаҡлау. 25.05.16   
35 Бөтә  үтелгәндәрҙе ҡабатлау.   резерв 

дәрес 
 


